
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1․ Տարածքային կառավարման և ենթակառուցվածքների նախարարություն (կարծիք)
	09 սեպտեմբերի 2024թ.

	
	Գրություն N  ԳՍ//46.3/28815-2024

	Ի պատասխան Ձեր 29.08.2024թ. թիվ 1/17.1/9422-2024 գրության
Հայտնում ենք, որ «Որպես նվիրաբերություն գույք ընդունելու և ամրացնելու մասին» ՀՀ կառավարության որոշման նախագծի վերաբերյալ ՀՀ ՏԿԵՆ պետական գույքի կառավարման կոմիտեն առաջարկություններ և դիտողություններ չունի։
	

	2․ Ֆինանսների նախարարություն (կարծիք)
	09 սեպտեմբերի 2024թ.

	
	Գրություն N 01/9-2/19082-2024

	Ձեր 29.08.2024թ. N 1/17.1/9422-2024 գրությամբ ներկայացված «Որպես նվիրաբերություն գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է որպես նվիրաբերություն Բնության համաշխարհային հիմնադրամի հայաստանյան մասնաճյուղից ընդունել թվով 3 հատ ամենագնաց մեքենաներ և հակահրդեհային միջոցներ և ամրացնել էկոպարեկային ծառայությանը՝ Վանաձորի, Թումանյանի և Սիսիանի անտառտնտեսությունների պահպանության և հրդեհային անվտանգության նկատմամբ հսկողության իրականացման գործընթացում օգտագործելու նպատակով։
Այս կապակցությամբ նշենք, որ ՀՀ կառավարության 28.09.2023թ. N 1666-Ն որոշման 5-րդ կետով սահմանվել է, որ գործառնական և հատուկ նշանակության ավտոմեքենաների սահմանաքանակը համապատասխան պետական մարմինների կողմից ներկայացված հայտերի հիման վրա, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի առաջարկությամբ, հաստատվում է ՀՀ կառավարության որոշմամբ: Հետևաբար, վերոնշյալ տրանսպորտային միջոցների հատկացման հարցն առաջարկում ենք դիտարկել ավտոմեքենաների սահմանաքանակի վերաբերյալ ՀՀ կառավարության համապատասխան որոշման առկայության պարագայում։
Միաժամանակ, չնայած Նախագծի հիմնավորման համաձայն վերջինիս ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի առաջանում, այնուամենայնիվ առաջարկում ենք ներկայացնել վերոնշյալ մեքենաների պահպանման գծով ծախսերի ֆինանսական գնահատականը և վերջիններիս ազդեցությունը պետական բյուջեի ծախսերի վրա:
	Կարծիքով ներկայացված առաջին առաջարկության վերաբերյալ հայտնում ենք, որ «Էկոպարեկային ծառայության մասին» օրենքի (այսուհետ՝ Օրենք) 4-րդ հոդվածով սահմանված էկոպարեկային ծառայության (այսուհետ՝ Ծառայություն) լիազորությունները Հայաստանի Հանրապետության ամբողջ տարածքում պատշաճ իրականացնելու նպատակով անհրաժեշտ է թվով 142 հատ գործառնական ավտոմեքենա, որոնց պահանջը պայմանավորված է այն հանգամանքով, որ Ծառայությունը պետական անտառներում, անտառային հողերում և բնության հատուկ պահպանվող տարածքներում պահպանության և անտառային ու բնության հատուկ պահպանվող տարածքների օրենսդրության կիրառման նկատմամբ պետական հսկողության գործառույթներն իրականացնելու է իր 7 մարզային վաչությունների և դրանց 18 տեղամասերի միջոցով։ 
Գործառնական ավտոմեքենաների քանակը կախված է այդ տեղամասերի կողմից պահպանվող տարածքների մակերեսից և ծառայողների քանակից (Օրենքի 31-րդ հոդվածի 2-րդ մասի համաձայն՝ ծառայությունը կազմակերպվում է շուրջօրյա` Ծառայության ստորաբաժանումներից նշանակված կարգախմբերի միջոցով հերթափոխի սկզբունքով, իսկ Օրենքի 23-րդ հոդվածի 1-ին մասի համաձայն Ծառայության կարգախումբը կազմված է առնվազն երկու Ծառայողից)։
Այս կապակցությամբ հարկ է նկատի ունենալ, որ Նախագծով նախատեսված թվով 3 հատ տրանսպորտային միջոցները կազմում եմ էկոպարեկային ծառայության կողմից ներկայացված գործառնական և հատուկ նշանակության ավտոմեքենաների սահմանաքանակի վերաբերյալ հայտով ներկայացված տրանսպորտային միջոցների 2,11 տոկոսը, և հետևաբար Նախագծով առաջարկվող թվով 3 հատ տրանսպորտային միջոցների հատկացման հարցը ավտոմեքենաների սահմանաքանակի վերաբերյալ ՀՀ կառավարության համապատասխան որոշման առկայության պարագայում դիտարկելը գտնում ենք, որ նպատակահարմար չէ։
Նախագծի ընդունման դեպքում մեքենաների պետական գրանցման և ԱՊՊԱ վճարի համար կպահանջվի 204 000 ՀՀ դրամ, 1 ամսվա համար օգտագործվող դիզելային վառելիքի համար կպահանջվի 463 320 ՀՀ դրամ (հաշվարկը կատարվել է 1 լիտր դիզելային վառելիքի գինը 520 ՀՀ դրամ արժեքով, մեքենաների շահագործումը՝ 24/7 ռեժիմով, վառելիքի ծախսը 100 կիլոմետրի համար 9,9 լիտր):
Ընդամենը՝ 667 320 ՀՀ դրամ։

